
დამოუკიდებელი აუდიტორის დასკვნა  

შპს „აითრანზიშნ სოფთვეარ ჯორჯიას“  მენეჯმენტსა და მესაკუთრეს 

დასკვნა ფინანსური ანგარიშგების აუდიტზე 

მოსაზრება 

ჩავატარეთ შპს „აითრანზიშნ სოფთვეარ ჯორჯია“ (შემდგომში - „კომპანია“) ფინანსური ანგარიშგების 

აუდიტი, რომელიც მოიცავს 2024 წლის 31 დეკემბრის მდგომარეობით მომზადებულ ფინანსური 

მდგომარეობის ანგარიშგებას, აღნიშნული თარიღით დამთავრებული წლის მოგება-ზარალისა და სხვა 

სრული შემოსავლის ანგარიშგებას, საკუთარი კაპიტალის ცვლილებების ანგარიშგებასა და ფულადი 

ნაკადების ანგარიშგებას ასევე ფინანსურ ანგარიშგებაზე დართულ შენიშვნებს მათ შორის, არსებით 

ინფორმაციას სააღრიცხვო პოლიტიკის შესახებ.  

ჩვენი აზრით, თანდართული  ფინანსური ანგარიშგება, ყველა არსებითი ასპექტის გათვალისწინებით, 

სამართლიანად ასახავს კომპანიის ფინანსურ მდგომარეობას 2024 წლის 31 დეკემბრის მდგომარეობით, 

აგრეთვე მათი საქმიანობის ფინანსურ შედეგებსა და ფულადი სახსრების მოძრაობას იმ წლისთვის, 

რომელიც დასრულდა მოცემული თარიღით, მცირე და საშუალო საწარმოთა ფინანსური ანგარიშგების 

საერთაშორისო სტანდარტის (მსს ფასს) შესაბამისად. 

მოსაზრების საფუძველი 

აუდიტს წარვმართავდით აუდიტის საერთაშორისო სტანდარტების (ასს-ების) შესაბამისად. ამ 

სტანდარტებით განსაზღვრული ჩვენი პასუხისმგებლობები დეტალურად აღწერილია ჩვენი დასკვნის  - 

„აუდიტორის პასუხისმგებლობა ფინანსური ანგარიშგების აუდიტზე“ -ნაწილში. ჩვენ დამოუკიდებლები 

ვართ  კომპანიისგან ბუღალტერთა ეთიკის საერთაშორისო სტანდარტების საბჭოს (ბესსს) პროფესიონალი 

ბუღალტრების ეთიკის კოდექსისა და იმ ეთიკური ნორმების შესაბამისად, რომლებიც ეხება ჩვენ მიერ 

ჩატარებულ ფინანსური ანგარიშგების აუდიტს საქართველოს იურისდიქციაში; გარდა ამისა, შევასრულეთ 

ამ ნორმებით გათვალისწინებული სხვა ეთიკური ვალდებულებებიც. გვჯერა, რომ ჩვენ მიერ მოპოვებული 

აუდიტორული მტკიცებულებები საკმარისი და შესაფერისია ჩვენი მოსაზრების გამოთქმისთვის 

აუცილებელი საფუძვლის შესაქმნელად. 

სხვა გარემოებები 

2024 წლის 31 დეკემბრით დასრულებული წლის ფინანსური ანგარიშგების შესადარისი რიცხვები არა რის 

აუდიტირებული. 

დასკვნა სხვა საკანონმდებლო და მარეგულირებელ მოთხოვნებზე 

ხელმძღვანელობის პასუხისმგებლობას წარმოადგენს, მეთვალყურეობაზე პასუხისმგებელი პირების 

ზედამხედველობით, უზრუნველყოს სამეურნეო სუბიექტის საქმიანობის წარმართვა კანონმდებლობის 

შესაბამისად, მათ შორის, ისეთი კანონებისა და სხვა ნორმატიული აქტების დებულებების დაცვით, 

რომლებიც ადგენს სამეურნეო სუბიექტის ფინანსურ ანგარიშგებაში და წლიურ ანგარიშში წარსადგენი 

თანხების ოდენობასა და გასამჟღავნებელ ინფორმაციას. 

ხელმძღვანელობა პასუხისმგებელია ბუღალტრული აღრიცხვის, ანგარიშგებისა და აუდიტის შესახებ 

საქართველოს კანონის (შემდგომში „კანონის“) მოთხოვნების შესაბამისად  მმართველობის ანგარიშგების 

(საქმიანობის მიმოხილვის)  მომზადებაზე, ასევე ისეთი შიდა კონტროლის დანერგვაზე და მათი საწამოო 

პროცესში უწყვეტი ფუნქციონირების უზრუნველყოფაზე, რომელიც აუცილებელია თაღლითობისა თუ 

შეცდომებით გამოწვეული მცდარი ინფორმაციისგან თავისუფალი მმართველობის ანგარიშგების 

(საქმიანობის მიმოხილვის) მოსამზადებლად. 

„კანონი“-ს შესაბამისად ჩვენ მოგვეთხოვება გამოვთქვათ ჩვენი მოსაზრება იმის შესახებ, შეესაბამება თუ არა 

მმართველობის ანგარიშგების შესაბამისი ნაწილი (საქმიანობის მიმოხილვა), შესაბამის მარეგულირებელ 

ნორმატიულ აქტებს და მოიცავს თუ არა ის კანონით მოთხოვნილ შესაბამის ინფორმაციას, ასევე 

თანხვდენილია თუ არა იმავე საანგარიშგებო პერიოდის ფინანსურ ანგარიშგებებთან.  



                           

   გვერდი 4 
 
 

 

ამ მიზნით ჩატარებული პროცედურები ეყრდნობა პროფესიულ მსჯელობას, რომელიც მოიცავს 

გამოკითხვას, დოკუმენტალურ შემოწმებას და ანალიზს, ასევე  კანონის მოთხოვნებთან კომპანიის 

პროცედურების, პოლიტიკების და ანგარიშგებული ინფორმაციის შედარებას, წარმოდგენილი 

რაოდენობრივი და სხვა ინფორმაციის ურთიერთშედარებას, გადათვლასა და შეჯამებას.  

თუ ჩვენ შესრულებულ სამუშაოზე დაყრდნობით დავასკვნით, რომ არსებითი უზუსტობა არსებობს 

ზემოაღნიშნულ მმართველობის ანგარიშგებაში (საქმიანობის მიმოხილვა),  გვევალება ამ ფაქტის შესახებ 

ინფორმირება.  ამასთან დაკავშირებით, ჩვენ არ აღმოგვიჩენია ისეთი საკითხი, რომლის შესახებაც 

აუცილებელი იქნებოდა ინფორმირება. 

ჩვენი აზრით, აუდიტის მსვლელობისას შესრულებული სამუშაოს საფუძველზე, ყველა არსებითი ასპექტის 

გათვალისწინებით: 

•   ანგარიშგების შესაბამისი ნაწილი (საქმიანობის მიმოხილვა) შეესაბამება შესაბამის მარეგუ-ლირებელ 

ნორმატიულ აქტებს და მოიცავს კანონით მოთხოვნილ შესაბამის ინფორმაციას; 

• მმართველობის ანგარიშგების შესაბამისი ნაწილი (საქმიანობის მიმოხილვა) თანხვედრაშია იმავე 

საანგარიშგებო პერიოდის ფინანსურ ანგარიშგებებთან. 

ხელმძღვანელობისა და მეთვალყურეობაზე პასუხისმგებელ პირთა პასუხისმგებლობა ფინანსურ 
ანგარიშგებაზე 

ხელმძღვანელობა პასუხისმგებელია თანდართული  ფინანსური ანგარიშგების მომზადებასა და 

სამართლიან წარდგენაზე მცირე და საშუალო საწარმოთა ფინანსური ანგარიშგების საერთაშორისო 

სტანდარტის შესაბამისად, ასევე შიდა კონტროლზე, რომელსაც იგი აუცილებლად მიიჩნევს ისეთი  

ფინანსური ანგარიშგების მოსამზადებლად, რომელიც არ შეიცავს თაღლითობით ან შეცდომით გამოწვეულ 

არსებით უზუსტობას. 

ფინანსური ანგარიშგების მომზადებისას ხელმძღვანელობას ევალება, შეაფასოს კომპანიის 

ფუნქციონირებადობის უნარი და აუცილებლობის შემთხვევაში, ფინანსური ანგარიშგების შენიშვნებში 

განმარტოს საკითხები, რომლებიც დაკავშირებულია საწარმოს ფუნქციონირებადობასთან და ანგარიშგების 

საფუძვლად საწარმოს ფუნქციონირებადობის პრინციპის გამოყენებასთან, იმ შემთხვევის გარდა, როდესაც 

ხელმძღვანელობას განზრახული აქვს კომპანიის ლიკვიდაცია ან საქმიანობის შეწყვეტა, ან თუ არა აქვს სხვა 

რეალური არჩევანი, ასე რომ არ მოიქცეს. 

მეთვალყურეობაზე პასუხისმგებელი პირები პასუხისმგებლები არიან კომპანიის ფინანსური ანგარიშგების 

მომზადებისა და წარდგენის პროცესის ზედამხედველობაზე. 

აუდიტორის პასუხისმგებლობა ფინანსური ანგარიშგების აუდიტზე 

ჩვენი მიზანია, მოვიპოვოთ დასაბუთებული რწმუნება იმის თაობაზე, მოცემული ფინანსური ანგარიშგება 

შეიცავს თუ არა თაღლითობით ან შეცდომით გამოწვეულ არსებით უზუსტობას და შევადგინოთ 

აუდიტორის დასკვნა, რომელიც მოიცავს ჩვენს მოსაზრებას. დასაბუთებული რწმუნება მაღალი დონის 

რწმუნებაა, მაგრამ არ არის იმის გარანტია, რომ ასს-ების შესაბამისად ჩატარებული აუდიტი ყოველთვის 

გამოავლენს ნებისმიერ არსებით უზუსტობას, რომელიც არსებობს. უზუსტობები შეიძლება გამოწვეული 

იყოს თაღლითობით ან შეცდომით და არსებითად მიიჩნევა იმ  შემთხვევაში, თუ გონივრულ ფარგლებში, 

მოსალოდნელია, რომ ისინი, ცალ-ცალკე ან ერთობლივად, გავლენას მოახდენენ იმ მომხმარებლების 

ეკონომიკურ გადაწყვეტილებებზე, რომლებიც დაეყრდნობიან მოცემულ ფინანსურ ანგარიშგებას. 

ასს-ების შესაბამისად აუდიტის ჩატარება ითვალისწინებს აუდიტორის მიერ პროფესიული განსჯის 

გამოყენებას და პროფესიული სკეპტიციზმის შენარჩუნებას აუდიტის პროცესში. გარდა ამისა, ჩვენ: 

• ვადგენთ და ვაფასებთ თაღლითობით ან შეცდომით გამოწვეულ, ფინანსური ანგარიშგების 

არსებითი უზუსტობის რისკებს; ვგეგმავთ და ვატარებთ ამ რისკებზე რეაგირებისთვის გამიზნულ 

აუდიტორულ პროცედურებს და ვკრებთ ისეთ აუდიტორულ მტკიცებულებებს, რომლებიც საკმარისი და 

შესაფერისი იქნება ჩვენი მოსაზრების გამოთქმისთვის აუცილებელი საფუძვლის შესაქმნელად. რისკი იმისა, 

რომ ვერ გამოვლინდება თაღლითობით გამოწვეული არსებითი უზუსტობა უფრო მაღალია, ვიდრე რისკი 

იმისა, რომ ვერ გამოვლინდება შეცდომით გამოწვეული უზუსტობა, რადგან თაღლითობა შეიძლება 



  გვერდი 5 

გულისხმობდეს ფარულ შეთანხმებას, გაყალბებას, ოპერაციების განზრახ გამოტოვებას, აუდიტორისთვის 

წინასწარგანზრახულად არასწორი ინფორმაციის მიწოდებას ან შიდა კონტროლის იგნორირებას. 

• ჩვენ შევისწავლით აუდიტისთვის შესაფერის შიდა კონტროლის საშუალებებს, რათა დავგეგმოთ 

კონკრეტული გარემოებების შესაფერისი აუდიტორული პროცედურები და არა იმ მიზნით, რომ მოსაზრება 

გამოვთქვათ კომპანიის შიდა კონტროლის ეფექტიანობაზე; 

• ვაფასებთ ხელმძღვანელობის მიერ გამოყენებული სააღრიცხვო პოლიტიკის მიზანშეწონილობას, 

ხელმძღვანელობის მიერ განსაზღვრული სააღრიცხვო შეფასებების დასაბუთებულობასა და შესაბამისი 

ახსნა-განმარტებების მართებულობას; 

• დასკვნა გამოგვაქვს ხელმძღვანელობის მიერ ანგარიშგების საფუძვლად საწარმოს 

ფუნქციონირებადობის პრინციპის გამოყენების მიზანშეწონილობაზე, ხოლო მოპოვებულ აუდიტორულ 

მტკიცებულებებზე დაყრდნობით ვადგენთ, არსებობს თუ არა რაიმე მოვლენებთან ან პირობებთან 

დაკავშირებული არსებითი განუსაზღვრელობა, რაც მნიშვნელოვან ეჭვს გამოიწვევდა კომპანიის 

ფუნქციონირებადობის უნართან დაკავშირებით. თუ დავასკვნით, რომ არსებობს არსებითი 

განუსაზღვრელობა, გვევალება ჩვენს აუდიტორის დასკვნაში ყურადღების გამახვილება ფინანსური 

ანგარიშგების შესაბამის შენიშვნებზე, ან, თუ ამგვარი განმარტებითი შენიშვნები ადეკვატური არ არის - 

ჩვენი მოსაზრების მოდიფიცირება. ჩვენი დასკვნები ეყრდნობა აუდიტორის დასკვნის თარიღამდე 

მოპოვებულ აუდიტორულ მტკიცებულებებს. თუმცა, ამის შემდგომი მომავალი მოვლენების ან პირობების 

გავლენით შეიძლება კომპანია უკვე აღარ იყოს ფუნქციონირებადი საწარმო. 

• ვაფასებთ ფინანსური ანგარიშგების წარდგენას მთლიანობაში, მის სტრუქტურასა და შინაარსს, მათ

შორის, ახსნა-განმარტებებს და ასევე, ფინანსური ანგარიშგება უზრუნველყოფს თუ არა ფინანსური 

ანგარიშგების საფუძვლად აღებული ოპერაციებისა და მოვლენების სამართლიან წარდგენას. 

მეთვალყურეობაზე პასუხისმგებელ პირებს, სხვასთან ერთად, ინფორმაციას ვაწვდით აუდიტის დაგეგმილი 

მასშტაბისა და ვადების, ასევე აუდიტის პროცესში წამოჭრილი მნიშვნელოვანი საკითხების, მათ შორის, 

შიდა კონტროლის სისტემაში გამოვლენილი მნიშვნელოვანი ნაკლოვანებების შესახებ. 

გოჩა ჭოლოკავა 

რეგისტრაციის ნომერი: SARAS-A-374286 

შპს ფი-ქეი-ეფ ჯორჯია-ს სახელით ფირმის რეგისტრაციის ნომერი SARAS-F-798362. 

თბილისი, საქართველო  

23 სექტემბერი, 2025 წელი





შპს „აითრანზიშნ სოფთვეარ ჯორჯია“ 

ფინანსური მდგომარეობის ანგარიშგება 

2024 წლის 31 დეკემბრის მდგომარეობით 

ქართულ ლარში 

 
 

გვერდი 6 - 23    

 შენ. 31 დეკ 2024 31 დეკ 2023 

გრძელვადიანი აქტივები    

ძირითადი საშუალებები 4 88,723 122,014 

სხვა აქტივები  - 345 

გრძელვადიანი აქტივების ჯამი 88,723 122,359 
    

მიმდინარე აქტივები    

სავაჭრო და სხვა მოთხოვნები 5 5,259,690 5,342,282 

ფულადი სახსრები და მათი ექვივალენტები 6 3,734,148 10,257,335 

მიმდინარე აქტივების ჯამი  8,993,838 15,599,617 

სულ აქტივები  9,082,561 15,721,976 
    

კაპიტალი და რეზერვები    

საწესდებო კაპიტალი 7 100 100 

გაუნაწილებელი მოგება/დაუფარავი ზარალი 7 4,993,226 14,881,420 

კაპიტალის და რეზერვების ჯამი 4,993,326 14,881,520 

    

მიმდინარე ვალდებულებები    

სავაჭრო და სხვა ვალდებულებები 8 695,985 811,800 

გადასახდელი დივიდენდი  3,200,000 - 

საგადასახადო ვალდებულება  193,250 28,656 

მიმდინარე ვალდებულებების ჯამი 4,089,235 840,456 

კაპიტალის და ვალდებულებების ჯამი 9,082,561 15,721,976 

 

 

ფინანსური ანგარიშგება გამოიცა და დამტკიცდა 2025 წლის 23 სექტემბერს: 

ალექსანდრ ერემენკო  

დირექტორი  

 

 

 

10 - 18 გვერდებზე წარმოდგენილი განმარტებითი შენიშვნები ფინანსური ანგარიშგების 

განუყოფელი ნაწილია. 



შპს „აითრანზიშნ სოფთვეარ ჯორჯია“ 

ფინანსური მდგომარეობის ანგარიშგება 

2024 წლის 31 დეკემბრის მდგომარეობით 

ქართულ ლარში 

სულ აქტივები  9,082,561 15,721,976 

გაუნაწილებელი მოგება/დაუფარავი ზარალი 7 4,993,226 14,881,420 

კაპიტალის და რეზერვების ჯამი 4,993,326 14,881,520 

    

მიმდინარე ვალდებულებები    

სავაჭრო და სხვა ვალდებულებები 8 695,985 811,800 

გადასახდელი დივიდენდი  3,200,000 - 

კაპიტალის და ვალდებულებების ჯამი 9,082,561 15,721,976 

 

 

ფინანსური ანგარიშგება გამოიცა და დამტკიცდა 2025 წლის 23 სექტემბერს: 

ალექსანდრ ერემენკო  

დირექტორი  

 

 

 

10 - 18 გვერდებზე წარმოდგენილი განმარტებითი შენიშვნები ფინანსური ანგარიშგების 

განუყოფელი ნაწილია. 



შპს „აითრანზიშნ სოფთვეარ ჯორჯია“ 

მოგებისა და ზარალის და სხვა სრული შემოსავლის ანგარიშგება 

2024 წლის 31 დეკემბერს დასრულებული წლისთვის 

ქართულ ლარში 

 

გვერდი 7 - 23    

 შენ. 2024 2023  

    

ამონაგები 9 22,455,687 33,204,299 

შრომის ანაზღაურება  (8,928,907) (11,532,332) 

იჯარის ხარჯები  (82,636) (126,291) 

საბუღალტრო მომსახურება  (35,952) (36,851) 

იურიდიული მომსახურება  - (636) 

საკონსულტაციო ხარჯები  - (8,500) 

ბანკის საკომისიო  (6,712) (4,610) 

ოფისის ხარჯები  (4,466) (12,166) 

კომუნალური ხარჯები  (6,123) (15,080) 

კომპიუტერის ხარჯები  (383) (1,588) 

ცვეთის ხარჯი  (33,291) (32,194) 

სხვა ხარჯები  (196,832) (11,722) 

მოგება/(ზარალი) საკურსო 

სხვაობიდან 
 51,940 91,135 

საოპერაციო მოგება  13,212,325 21,513,464 
    

ფინანსური შემოსავალი  93,387 3,771 

სხვა არასაოპერაციო შემოსავალი 6,180 - 

მოგება დაბეგვრამდე  13,311,892 21,517,235 
    

მოგების გადასახადი  (1,000,000) (383,882) 

წმინდა მოგება  12,311,892 21,133,353 

 

 

ფინანსური ანგარიშგება გამოიცა და დამტკიცდა 2025 წლის 23 სექტემბერს: 

ალექსანდრ ერემენკო  

დირექტორი  

 

 

 

 

 

10 - 18 გვერდებზე წარმოდგენილი განმარტებითი შენიშვნები ფინანსური ანგარიშგების 

განუყოფელი ნაწილია. 



შპს „აითრანზიშნ სოფთვეარ ჯორჯია“ 

მოგებისა და ზარალის და სხვა სრული შემოსავლის ანგარიშგება 

2024 წლის 31 დეკემბერს დასრულებული წლისთვის 

ქართულ ლარში 

ოფისის ხარჯები  (4,466) (12,166) 

კომუნალური ხარჯები  (6,123) (15,080) 

კომპიუტერის ხარჯები  (383) (1,588) 

ცვეთის ხარჯი  (33,291) (32,194) 

სხვა ხარჯები  (196,832) (11,722) 

მოგება/(ზარალი) საკურსო 

სხვაობიდან 
 51,940 91,135 

საოპერაციო მოგება  13,212,325 21,513,464 
    

ფინანსური შემოსავალი  93,387 3,771 

სხვა არასაოპერაციო შემოსავალი 6,180 - 

მოგება დაბეგვრამდე  13,311,892 21,517,235 
    

მოგების გადასახადი  (1,000,000) (383,882) 

წმინდა მოგება  12,311,892 21,133,353 

 

 

ფინანსური ანგარიშგება გამოიცა და დამტკიცდა 2025 წლის 23 სექტემბერს: 

ალექსანდრ ერემენკო  

დირექტორი  

შპს „აითრანზიშნ სოფთვეარ ჯორჯია“კაპიტალში ცვლილებების ანგარიშგება 

2024 წლის 31 დეკემბერს დასრულებული წლისთვის 

ქართულ ლარში 

 

გვერდი 8 - 23    

 

 

 საწესდებო 

კაპიტალი 

აკუმულირებული 

მოგება/ზარალი 
სულ 

2022 წლის 31 დეკემბრის მდგომარეობით 100 1,041,816 1,041,916 

პერიოდის შედეგი - 21,133,353 21,133,353 

გაცემული დივიდენდი - (7,293,749) (7,293,749) 

2023 წლის 31 დეკემბრის მდგომარეობით 100 14,881,420 14,881,520 

პერიოდის შედეგი - 12,311,892 12,311,892 

გაცემული დივიდენდი - (22,200,086) (22,200,086) 

2024 წლის 31 დეკემბრის მდგომარეობით 100 4,993,226 4,993,326 

შპს „აითრანზიშნ სოფთვეარ ჯორჯია“ 

2024 წლის ფულადი ნაკადების ანგარიშგება 

ქართულ ლარში 

 

გვერდი 9 - 23    

 2024 2023 

ფულადი ნაკადები საოპერაციო საქმიანობიდან   

წლის  შედეგი 13,311,892 21,517,235 

კორექტირება:   

ცვეთის ხარჯი 32,194 32,194 

საკურსო სხვაობა (51,940) (91,135) 

ფინანსური შემოსავლები (93,387) (3,771) 
 13,198,759 21,454,523 
   

ფული საოპერაციო საქმიანობიდან   

(ზრდა)/შემცირება სავაჭრო დებიტორულ დავალიანებაში 82,592 (4,773,654) 

ზრდა/(შემცირება) სავაჭრო და სხვა ვალდებულებებში (115,815) (76,915) 

ზრდა/(შემცირება) საგადასახადო აქტივი/ვალდებულება 165,951 (1,671) 

მიღებული პროცენტი 93,387 3,771 

გადახდილი მოგების გადასახადი (1,000,000) (383,882) 

წმინდა ფული საოპერაციო საქმიანობიდან 12,424,874 16,222,172 
   

   

   

ფულადი ნაკადები საინვესტიციო საქმიანობიდან   

ძირითადი საშუალებების შეძენა - (19,346) 

სხვა ცვლილებები  (265) 

წმინდა ფული საინვესტიციო საქმიანობიდან - (19,611) 
   

ფულადი ნაკადები საფინანსო საქმიანობიდან   

დივიდენდის გადახდა (19,000,000) (7,293,749) 

წმინდა ფული ფინანსური საქმიანობიდან (19,000,000) (7,293,749) 
   

   

   

ფულადი სახსრების და მათი ექვივალენტების წმინდა ზრდა (6,575,126) 8,908,812 

ფული და ფულადი სახსრები პერიოდის დასაწყისში 10,257,335 1,257,392 

გაცვლითი კურსის ეფექტი 51,940 91,131 

ფული და ფულის ექვივალენტები პერიოდის ბოლოს 3,734,148 10,257,335 

შპს „აითრანზიშნ სოფთვეარ ჯორჯია“ 

2024 წლის 31 დეკემბერს დასრულებული წლის ფინანსური ანგარიშგების 

განმარტებითი შენიშვნები 

ქართულ ლარში 

 

გვერდი 10 - 23    

1 ზოგადი ინფორმაცია 

შპს აითრანზიშნ სოფთვეარ ჯორჯია (შემდგომში „კომპანია“) შეზღუდული პასუხისმგებლობის 

კომპანიაა, რომელიც რეგისტრირებულია საქართველოს კანონმდებლობის შესაბამისად 2022 წლის 14 

აპრილს. კომპანიის ძირითად საქმიანობას წარმოადგენს პროგრამული უზრუნველყოფის შექმნის და 

განვითარების მომსახურება. 

კომპანიის იურიდიული მისამართია საქართველო, თბილისი, ვაკის რაიონი, ნუცუბიძის ფერდობი, II 

მ/რ, IV კვ., კორპ. N2, საცხოვრებელი ფართი, N76.  

კომპანიის ფაქტიური მისამართია ქ. თბილისი, ანდრია აფაქიძის № 5. 

კომპანიის ძირითადი მიზანია პროგრამული უზრუნველყოფის განვითარება და აუთსორსინგის 

მომსახურებისგაძლიერება. ჩვენი მომსახერების სრული პაკეტი მოიცავს: ბიზნეს-მოთხოვნების 

ანალიზიდან დაწყებული, გადაწყვეტილების გრძელვადიან მხარდაჭერამდე. 

2 მნიშვნელოვანი სააღრიცხვო პოლიტიკა 

       მომზადების საფუძვლები 

წინამდებარე ფინანსური ანგარიშგება მომზადებულია ფუნქციონირებადი საწარმოს პრინციპის და 

ბუღალტრული აღრიცხვის საერთაშორისო სტანდარტების საბჭოს (IASB) მიერ გამოცემული  მცირე და 

საშუალო საწარმოთა ფინანსური ანგარიშგების საერთაშორისო სტანდარტის (მსს ფასს ) შესაბამისად. 

ფინანსური ანგარიშგება მოიცავს მოგება-ზარალისა და სხვა სრული შემოსავლის, ფინანსური 

მდგომარეობის, კაპიტალში ცვლილებებისა და ფულადი ნაკადების მოძრაობის ანგარიშგებებს და 

ასევე განმარტებით შენიშვნებს სააღრიცხვო პოლიტიკისა და გამოყენებული მნიშვნელოვანი 

სააღრიცხვო მსჯელობებისა და დაშვებების ჩათვლით. 

საანგარიშგებო პერიოდი მოიცავს კალენდარულ წელს 1 იანვრიდან 31 დეკემბრამდე. 

მცირე და საშუალო საწარმოთა ფინანსური ანგარიშგების ფასს–ის მიხედვით მომზადება კომპანიის 

ხელმძღვანელობისგან ითხოვს გარკვეული შეფასებების გაკეთებას, რაც გავლენას იქონიებს 

აქტივებისა და ვალდებულებების საანგარიშო ღირებულებაზე ფინანსური ანგარიშგების შედგენის 

თარიღისათვის, ასევე იმოქმედებს შემოსავლისა და ხარჯების ოდენობაზე საანგარიშგებო პერიოდის 

განმავლობაში. ფაქტიური შედეგები შესაძლოა განსხვავდებოდეს მიმდინარე შეფასებისაგან. 

შეფასებები პერიოდულად გადაიხედება. კორექტირებები, რამაც სააღრიცხვო შეფასებების 

ცვლილებები გამოიწვია, მიეკუთვნება იმ პერიოდის ფინანსურ შედეგებს, როცა ეს ცვლილებები 

გატარდა. მნიშვნელოვანი სააღრიცხვო შეფასებების შესახებ განმარტებები მოცემულია მე-3 

შენიშვნაში. 

შეფასების საფუძველი 

ფინანსური ანგარიშგება მომზადებულია ისტორიული ღირებულების მეთოდით, თუ ქვემოთ 

მოცემულ სააღრიცხვო პოლიტიკაში სხვა რამ არ არის ნახსენები. ისტორიული ღირებულება ზოგადად 

დაფუძნებულია აქტივების სანაცვლოდ გაცემული თანხის სამართლიან ღირებულებაზე. 

ფუნქციონირებადი საწარმოს დაშვება 

მენეჯმენტმა აღნიშნული ფინანსური ანგარიშგება მოამზადა ფუნქციონირებადი საწარმოს დაშვებით. 

აღნიშნული გადაწყვეტილების მისაღებად მენეჯმენტმა გაითვალისწინა კომპანიის ფინანსური 

მდგომარეობა, მიმდინარე გეგმები, დადებითი ფულადი სახსრების მოძრაობა, კომპანიის ოპერაციების 

მომგებიანობა და საჭიროების შემთხვევაში ადგილობრივ ფინანსურ რესურსებზე წვდომა, 

ანგარიშგების პერიოდის შემდგომ მინიმუმ 12 თვის განმავლობაში. 

შეფასების და წარდგენის ვალუტა 

კომპანიის სამუშაო და წარსადგენ ვალუტას წარმოადგენს საქართველოს ეროვნული ვალუტა - 

ქართული ლარი (GEL). ოპერაციები უცხოურ ვალუტაში, თავდაპირველად ჩაიწერება სამუშაო 

ვალუტაში ოპერაციის დღისთვის საქართველოს ეროვნული ბანკის მიერ განსაზღვრული კურსით. 

უცხოურ ვალუტაში ასახული მონეტარული აქტივები და ვალდებულებები გადაიანგარიშება 

საქართველოს ეროვნული ბანკის მიერ დადგენილი ვალუტის გაცვლის ოფიციალური კურსის 

შესაბამისად ანგარიშგების თარიღისთვის. კონვერტაციის დროს წარმოშობილი კურსთაშორის 

სხვაობები აისახება მოგებისა და ზარალის ანგარიშებზე და ფინანსურ ანგარიშგებაში ასახულია 

მუხლში - „კურსთაშორის სხვაობიდან მიღებული მოგება/ (ზარალი)“. 

უცხოური ვალუტით მიღებული არამონეტარული მუხლები შეფასებულია ოპერაციის დღის კურსით. 

უცხოური ვალუტის მონეტარული ნაშთების კონვერტირებისათვის გამოყენებული გაცვლითი 

კურსები არის შემდეგი: 

თარიღი              USD            EUR  

31-დეკ-2023            2.6894                           2.9753  

31-დეკ-2024            2.8068                           2.9306 

 

ფინანსური ინსტრუმენტები  

თავდაპირველი აღიარება 

პირველად აღიარებისას ფინანსური აქტივი ან ფინანსური ვალდებულება  შეფასდება გარიგების 

ფასით (გარიგების დანახარჯების ჩათვლით, ისეთი ფინანსური აქტივებისა და ვალდებულებებისა 

გარდა, რომლებიც შემდგომში უნდა შეფასდეს რეალური ღირებულებით, მოგებაში ან ზარალში 

ასახვით).  

თუ შეთანხმება ფინანსურ ოპერაციას წარმოადგენს, საწარმო ფინანსურ აქტივს ან ფინანსურ 

ვალდებულებას აფასებს მომავალი გადასახდელების დღევანდელი ღირებულებით, რომელიც 

დისკონტირებულია მსგავსი სავალო ინსტრუმენტისთვის გამოყენებული საბაზრო საპროცენტო 

განაკვეთით და განისაზღვრება თავდაპირველი აღიარებისას. 

სავალო ინსტრუმენტები, რომლებიც კლასიფიცირებულია, როგორც მოკლევადიანი აქტივები ან 

მოკლევადიანი ვალდებულებები, შეფასებულია გადასახდელი ან მისაღები ფულადი სახსრების ან 

სხვა სახის კომპენსაციის არადისკონტირებული ღირებულებით (და გაუფასურების გამოკლებით), იმ 

შემთხვევის გარდა, როდესაც შეთანხმება შინაარსით ფინანსურ ოპერაციას წარმოადგენს. 

მიმდინარედ და გრძელვადიანად კლასიფიცირება 

აქტივები და ვალდებულებები წარმოდგენილია ფინანსური მდგომარეობის ანგარიშგებაში მიმდინარე 

და გრძელვადიანი კლასიფიკაციის მიხედვით. 

აქტივი კლასიფიცირდება როგორც მიმდინარე, როდესაც: ან მოსალოდნელია მისი რეალიზაცია ან 

მისი გაყიდვა ან მოხმარება კომპანიის ნორმალურ საოპერაციო ციკლში; კომპანია მას ფლობს 

ძირითადად გაყიდვის მიზნით; მოსალოდნელია მისი რეალიზაცია საანგარიშგებო პერიოდის 

დასრულებიდან 12 თვის განმავლობაში; ან აქტივი არის ნაღდი ფული ან ფულადი ექვივალენტი, თუ 

არ არის შეზღუდული მისი გაცვლა ან გამოყენება ვალდებულების დასაფარად საანგარიშგებო 

პერიოდიდან მინიმუმ 12 თვის განმავლობაში. ყველა სხვა აქტივი კლასიფიცირებულია, როგორც 

გრძელვადიანი. 

ვალდებულება კლასიფიცირდება როგორც მიმდინარე, როდესაც: ან მოსალოდნელია მისი დაფარვა 

კომპანიის ნორმალურ საოპერაციო ციკლში; იგი იმართება ძირითადად ვაჭრობის მიზნით; ის 

გადახდილი უნდა იყოს საანგარიშო პერიოდიდან 12 თვის განმავლობაში; ან არ არსებობს უპირობო 

უფლება, ვალდებულების დაფარვის გადავადების საანგარიშგებო პერიოდის დასრულებიდან 

არანაკლებ 12 თვით. ყველა სხვა ვალდებულება კლასიფიცირდება როგორც გრძელვადიანი.  

გადავადებული საგადასახადო აქტივეი და ვალდებულება ყოველთვის კლასიფიცირდება როგორც 

მოკლევადიანი. 

სავაჭრო და სხვა მოთხოვნები 

გაყიდვების უმრავლესობა ნორმალური საკრედიტო პირობების საფუძველზე ხდება და მისაღები 

თანხა არ გულისხმობს პროცენტს.  

საწარმო ყოველი საანგარიშგებო პერიოდის ბოლოს განსაზღვრავს, არსებობს თუ არა რაიმე 

ობიექტური მტკიცებულება იმ ფინანსური აქტივების გაუფასურების, რომლებიც შეფასებულია 

თვითღირებულებით ან ამორტიზებული ღირებულებით. იმ შემთხვევაში, თუ არსებობს 

გაუფასურების ობიექტური მტკიცებულება, საწარმო გაუფასურების ზარალს დაუყოვნებლივ 

აღიარებს მოგებაში ან ზარალში. 

სავაჭრო ვალდებულებები 

სავაჭრო ვალდებულებები არის ნორმალური საკრედიტო პირობების საფუძველზე წარმოქმნილი 

ვალები და არ გულისხომბს საპროცენტო განაკვეთს. 

მოგების გადასახადი 

მოგების გადასახადის ხარჯი წარმოადგენს მიმდინარე საგადასახადო ვალდებულებას. მიმდინარე 

საგადასახადო ვალდებულება ეფუძნება წლის განმავლობაში განაწილებულ დასაბეგრ მოგებას. 

კომპანიის საგადასახადო ვალდებულება გამოითვლება გადასახადის იმ განაკვეთის გამოყენებით, 

რომელიც რომელიც ძალაშია საანგარიშგებო თარიღისათვის.   

საქართველოს საგადასახადო კოდექსის თანახმად  მოგების გადასახადით იბეგრება კომპანიის მოგება 

განაწილების დროს. საგადასახადო განაკვეთი შეადგენს 5%-ს ნაცვლად 15%-სა, ვინაიდან კომპანიას 

გააჩნია „საერთაშორისო კომპანიის“ სტატუსი და სარგებლობს საგადასახადო შეღავათით. მოგების 

გადასახადით ხდება არა წლიური შედეგების, არამედ ყოველთვიური შედეგის დაბეგვრა. 

მოგების გადასახადის ახალი მოდელის თანახმად მოგების გადასახადით დაბეგვრის საგანს 

წარმოადგენს: 

• დივიდენდების გაცემა 

• სხვაობა ხელშეკრულების თანხასა და რეალურ ღირებულებას შორის 

• ხარჯები, რომლებიც არ მიეკუთვნება ეკონომიკურ საქმიანობას 

• უსასყიდლოდ გადაცემები და საჩუქრები 

• ლიმიტს ზემოთ გაწეული წარმომადგენლობითი ხარჯები 

დივიდენდების განაწილების შედეგად წარმოქმნილი მოგების გადასახადი აღირიცხება, როგორც 

მოგების გადასახადის ხარჯი იმ პერიოდში, როდესაც გამოცხადდა დივიდენდები, მიუხედავად 

ფაქტიურად გადახდის თარიღისა.  

დივიდენდების განაწილების გარდა მოგების გადასახადი გადაიხდება იმ ხარჯებსა და სხვა 

გადახდებზე, რომლებიც არ არიან დაკავშირებულნი ეკონომიკურ საქმიანობასთან, აღნიშნული 

გადასახადი აღირიცხება მოგებისა და ზარალის ანგარიშგებაში სხვა ხარჯების მუხლში. 

საქართველოს საგადასახადო სისტემის სპეციფიკურობის გათვალისწინებით, საანგარიშგებო 

პერიოდისთვის, რომელიც დასრულდა 2024 წლის 31 დეკემბერს, საქართველოში რეგისტრირებული 

კონპანიებისთვის აქტივების და ვალდებულებების საბალანსო და საგადასახადო ღირებულებებს 

შორის არ არსებობს სხვაობები, რომელმაც შეიძლება გამოიწვიოს გადავადებული საგადასახადო 

აქტივების ან ვალდებულებების აღიარება. 

საქართველოს საგადასახადო კანოკმდებლობის თანახმად გადასახადების გადახდა ხდება ერთიან 

სახაზინო კოდზე. შედეგად 2024 წლის 31 დეკემბრის მდგომარეობით მომზადებულ ფინანსურ 

ანგარიშგებაში კომპანიას საგადასახადო აქტივები და ვალდებულებები წარმოდგენილი აქვს 

ურთიერთგადახურვით. 

ფული და ფულის ეკვივალენტები 

ფული და ფულის ეკვივალენტები მოიცავს ნაღდი ფულის ნაშთს სალაროში, ფულს ბანკში, 

დეპოზიტებს რომელთა თავდაპირველი ვადაც მაქსიმუმ 90 დღეა და თავისუფალია ყოველგვარი 

საკონტრაქტო დატვირთვებისგან. ფული და ფულის ეკვივალენტები საწყისად აღიარდება რეალური 

ღირებულებით და შემდეგ ამორტიზებადი ღირებულებით. 

 

ძირითადი საშუალებები 

ძირითადი საშუალებების თავდაპირველი და შემდგომი აღიარება ხდება თვითღირებულებით. 

თვითღირებულება მოიცავს შესყიდვის ფასს, სხვა პირდაპირ დანახარჯებს და აქტივის დემონტაჟთან, 

ლიკვიდაციასა და ადგილმდებარეობის აღდგენასთან დაკავშირებული ნებისმიერი აუცილებელი 

მომავალი ფულადი ნაკადების მიმდინარე შეფასებას. 

მომავალი პერიოდის დანახარჯები ემატება აქტივის საბალანსო ღირებულებას, ან აღიარდება ცალკე 

აქტივად, იმ შემთხვევაში, თუ მოსალოდნელია, რომ აქტივთან დაკავშირებული მომავალი 

ეკონომიკური სარგებელი შემოვა კომპანიაში და აქტივის დანახარჯების განსაზღვრა საიმედოდაა 

შესაძლებელი. ყველა სხვა დანახარჯი, რომელიც დაკავშირებულია აქტივის შეკეთებასა და 

შენარჩუნებასთან, აღიარდება იმ პერიოდის მოგებაში ან ზარალში, რომელიც წარმოიშვა. 

ძირითადი საშუალებები ფინანსურ ანგარიშგებაში წარმოდგენილია ნეტო საბალანსო ღირებულებით, 

რომელიც გამოიანგარიშება მისი თავდაპირველი ღირებულებიდან დაგროვილი ცვეთისა და 

დაგროვილი გაუფასურების ზარალის გამოკლებით. 

ძირითადი საშუალების ცვეთა იწყება მაშინ, როდესაც აქტივი მზადაა გამოსაყენებლად. ცვეთის 

გამოთვლა ხდება წრფივი მეთოდით, რაც გულისხმობს აქტივის ღირებულების განაწილებას 

დარჩენილი მომსახურების ვადის განმავლობაში. აქტივის სასარგებლო მომსახურების ვადა 

განისაზღვრება ამ აქტივის მოსალოდნელი სარგებლიანობით საწარმოსათვის და ეყრდნობა მსგავსი 

აქტივების მქონე საწარმოს გამოცდილებას. ასევე, გაითვალისწინება აქტივის ტექნიკური მოძველება 

და ფიზიკური ცვეთა. 

ძირითადი საშუალებების სასარგებლო მომსახურების ვადები: 

ჯგუფი                                                                                                 სასარგებლო მომსახურების ვადები 

კომპიუტერული ტექნიკა                                                                                      5 წელი 

 

ყოველი საანგარიშგებო პერიოდის ბოლოს ხდება აქტივის ნარჩენი ღირებულებისა და მომსახურების 

ვადის გადახედვა და საჭიროების შემთხვევაში, მათი ცვლილება. 

ძირითადი საშუალებების ცვეთის ხარჯი აღიარდება სრული შემოსავლის ანგარიშგებაში, გარდა იმ 

შემთხვევისა, როცა აღნიშნული თანხა უნდა აღირიცხოს სხვა აქტივის საბალანსო ღირებულებაში. 

ძირითადი საშუალების საბალანსო ღირებულების აღიარება წყდება გაყიდვის შემთხვევაში ან 

როდესაც მისი გაყიდვიდან ან გამოყენებიდან ეკონომიკური სარგებლის მიღება აღარ არის 

მოსალოდნელი. ძირითადი საშუალების აღიარების შეწყვეტის შედეგად მიღებული შემოსულობა ან 

ზარალი აღიარდება იმ პერიოდის მოგებაში ან ზარალში, როდესაც აღიარების შეწყვეტა მოხდა. 

არაფინანსური აქტივების გაუფასურება 

ყოველი საანგარიშგებო თარიღისათვის კომპანია განსაზღვრავს, არსებობს თუ არა რაიმე მინიშნება 

აქტივის გაუფასურების შესახებ. თუ არსებობს ასეთი ნიშანი, კომპანია აფასებს აქტივის 

ანაზღაურებად ღირებულებას და ადარებს  მის საბალანსო ღირებულებას. თუ აქტივის 

ანაზღაურებადი ღირებულება ნაკლებია მის საბალანსო ღირებულებაზე, კომპანია ამცირებს 

საბალანსო ღირებულებას ანაზღაურებად ღირებულებამდე. ასეთ შემთხვევაში, ღირებულების 

შემცირების ოდენობა წარმოადგენს გაუფასურების ზარალს, რაც დაუყოვნებლივ აღიარდება მოგებაში 

ან ზარალში. 

კომპანია ყოველი მომდევნო საანგარიშგებო თარიღისთვის ხელახლა აფასებს მარაგის დასრულებისა 

და გაყიდვისთვის საჭირო დანახარჯებით შემცირებულ გასაყიდ ფასს. როდესაც აღარ არსებობს 

მარაგის გაუფასურების გამომწვევი გარემოებები, ან, შეცვლილი ეკონომიკური ვითარების გამო, 

არსებობს მტკიცებულება, რომ მარაგის დასრულებისა და გაყიდვისთვის საჭირო დანახარჯებით 

შემცირებული გასაყიდი ფასი გაიზრდება, კომპანია აღადგენს გაუფასურების თანხას (უკუგატარებით) 

(ე.ი. კორექტირების თანხა შეზღუდულია თავდაპირველი გაუფასურების ზარალის ოდენობამდე) 

იმგვარად, რომ ახალი საბალანსო ღირებულება იყოს უმცირესი, თვითღირებულებასა და მისი 

დასრულებისა და გაყიდვისთვის საჭირო დანახარჯებით შემცირებულ, შესწორებულ გასაყიდ ფასს 

შორის. 

ამონაგების აღიარება  

ამონაგები მოიცავს პროგრამული უზრუნველყოფის განვითარების მომსახურებიდან მიღებულ 

შემოსავლებს. 

შემოსავლის აღიარება ხდება, როდესაც კომპანია შეასრულებს თავის შესასრულებელ 

ვალდებულებას და როდესაც მოსალოდნელია, რომ მოცემული ოპერაციიდან კომპანია მიიღებს 

ეკონომიკურ სარგებელს, რომლის საიმედოდ შეფასება შესაძლებელია. 

შემოსავლების შეფასება ხდება მიღებული ან მისაღები ანაზღაურების სამართლიანი 

ღირებულებით, დაბრუნებული თანხების, გადასახადებისა და მოსაკრებლების და სავაჭრო 

ფასდათმობისა და მოცულობის გამო ფასდაკლების გამოკლებით. 

ხარჯების აღიარება 

ხარჯების აღიარება ხდება სრული შემოსავლის ანგარიშგებაში, თუ წარმოიშობა მომავალი 

ეკონომიკური სარგებლის შემცირება, რაც დაკავშირებულია აქტივების შემცირებასა ან 

ვალდებულების ზრდასთან, რაც შეიძლება საიმედოდ განისაზღვროს. თუ ეკონომიკური სარგებელი 

მოსალოდნელია რომ წარმოიქმნება რამდენიმე სააღრიცხვო პერიოდის განმავლობაში, მასთან 

დაკავშირებული ხარჯები სრული შემოსავლის ანგარიშგებაში აღიარდება გონივრული განაწილების 

საფუძველზე. 

ხელფასები და თანამშრომელთა სხვა სარგებელი 

ხელფასები, პრემიები, ბონუსები და თანამშრომელთა არაფულადი სარგებელი აღიარდება დარიცხვის 

მეთოდით იმ პერიოდში, როდესაც შესაბამისი სერვისი მიიღო კომპანიამ დასაქმებულისგან. 

საწესდებო კაპიტალი 

საწესდებო კაპიტალის ინვესტირება აღიარდება ნომინალური ღირებულებით და კლასიფიცირდება 

როგორც საწესდებო კაპიტალი.  

დივიდენდები 

კომპანიის სააღრიცხვო პოლიტიკიდან გამომდინარე, დივიდენდები აღირიცხება, როგორც 

ვალდებულება და აკლდება კაპიტალს იმ პერიოდში, როდესაც მოხდა მათი გამოცხადება და 

დამტკიცება.  

ანარიცხები, პირობითი ვალდებულებები და პირობითი აქტივები 

პირობითი ვალდებულებები არ აისახება ფინანსურ ანგარიშგებაში, გარდა იმ შემთხვევისა, როდესაც 

მოსალოდნელია ეკონომიკური სარგებლის გასვლა კომპანიიდან, და შესაძლებელია ამ 

ვალდებულების საიმედოდ შეფასება. 

ფინანსურ ანგარიშგებაში არ აისახება პირობითი აქტივები. მაგრამ ისეთი ფინანსური აქტივების 

შესახებ ინფორმაცია, რომლებთან დაკავშირებული ეკონომიკური სარგებლის შემოსვლა კომპანიაში 

შესაძლებელია - აისახება განმარტებით შენიშვნებში. იმ შემთხვევაში, თუ კომპანიას აქვს რწმუნება, 

რომ ეკონომიკური სარგებელი შემოვა კომპანიაში, მაშინ მასთან დაკავშირებული აქტივი და 

შემოსავალი აისახება იმ პერიოდის ანგარიშგებაში, როდესაც ადგილი ჰქონდა შეფასების ცვლილებას. 

ანარიცხი წარმოადგენს ვალდებულებას, რომელიც დაკავშირებულია რაოდენობრივ და დროით 

განუსაზღვრელობასთან. კომპანიაში ანარიცხები აღიარდება, როდესაც: 

• კომპანიას აქვს მიმდინარე მოვალეობა (იურიდიული ან კონსტრუქციული), რომელიც 

წარმოიქმნება წარსული მოვლენების შედეგად; 

• სავარაუდოა, რომ მოვალეობის დასაფარად საჭირო იქნება ეკონომიკურ სარგებელში განივთებული 

რესურსების გასვლა;  

• შესაძლებელია მოვალეობის თანხის საიმედოდ შეფასება. 

ბალანსის შედგენის თარიღის შემდგომი მოვლენები 

ბალანსის შედგენის თარიღის შემდგომი მოვლენები და ფინანსური ანგარიშგების ავტორიზაციის 

თარიღამდე მომხდარი მოვლენები, რომლებიც დამატებით ინფორმაციას იძლევიან კომპანიის 

ფინანსური პოზიციის შესახებ, აისახება ფინანსურ ანგარიშგებაში. ბალანსის შემდგომი მოვლენები, 

რომლებიც გავლენას არ ახდენენ კომპანიის ფინანსურ მდგომარეობაზე ბალანსის შედგენის 

თარიღისათვის, მაგრამ არსებითი მნიშვნელობისაა, აისახება ფინანსური ანგარიშგების თანდართულ 

შენიშვნებში. 

3 მნიშვნელოვანი სააღრიცხვო შეფასებები და გადაწყვეტილებები 

კომპანია ახდენს გარკვეული სააღრიცხვო შეფასებებისა და გადაწყვეტილებების შემუშავებას 

მიმდინარე სააღრიცხვო და მომავალი პერიოდებისათვის. შეფასებები და გადაწყვეტილებები 

შემუშავებულია გამოცდილებასა და სხვა ფაქტორებზე დაყრდნობით, რომელიც ითვალისწინებს 

კომპანიის ფუნქციონირებას განსაზღვრული მომავლის პირობებში. მომავალ პერიოდებში მიღებული 

გამოცდილება შესაძლოა განსხვავებული იყოს ამ შეფასებებისა და დაშვებებისაგან. ქვემოთ 

მოყვანილია ის შეფასებები და დაშვებები, რომლებიც მომდევნო ფინანსურ წელში აქტივებისა და 

ვალდებულებების საბალანსო ღირებულებებში არსებითი ცვლილების რისკის მატარებელია:  

ა) ძირითადი საშუალებების სასარგებლო მომსახურების ვადები  

ძირითადი საშუალებების ცვეთა ხდება მათი სასარგებლო მომსახურების ვადის განმავლობაში. 

სასარგებლო მომსახურების ვადების განსაზღვრა დამოკიდებულია მენეჯმენტის შეფასებებზე, თუ რა 

პერიოდის განმავლობაში მოელის იგი აქტივის გამოყენებიდან სარგებლის მიღებას. სასარგებლო 

მომსახურების ვადები პერიოდულად უნდა გადაიხედოს. შეფასების ცვლილებამ შესაძლოა არსებითი 

ცვლილება გამოიწვიოს ცალკეულ პერიოდებში საბალანსო ღირებულებასა და სრული შემოსავლის 

ანგარიშგებაში ასახულ თანხებში. 

ბ) გადასახადები 

კომპანიის ჩვეულებრივი საქმიანობის პირობებში არსებობს ისეთი ოპერაციები, რომელთათვისაც 

ნათლად არ არის განსაზღვრული ამა თუ იმ გადასახადთან დაკავშირებული საკითხები. შედეგად, 

კომპანია აფასებს, ეკისრება თუ არა მას დამატებითი გადასახადის გადახდის ვალდებულება და მათზე 

დაყრდნობით აღიარებს საგადასახადო ვალდებულებებს. ეს საგადასახადო ვალდებულებები 

აღიარდება მაშინ, როდესაც კომპანიას მიაჩნია თავისი საგადასახადო დეკლარაციები საიმედოდ, 

მაგრამ იგი თვლის, რომ შესაძლოა საგადასახადო ორგანოების მხრიდან პოზიცია იყოს 

განსხვავებული. შედეგად, კომპანიას მინიმუმამდე დაჰყავს აღნიშნული რისკი. 

4 ძირითადი საშუალებები 

 კომპიუტერული 

აღჭურვილობა 
სულ 

თვითღირებულება 31.12.2022 146,654 146,654 

შემოსვლა 19,346 19,346 

გასვლა - - 

თვითღირებულება 31.12.2023 166,000 166,000 

შემოსვლა - - 

გასვლა - - 

თვითღირებულება 31.12.2024 166,000 166,000 
   

   

   

დაგროვილი ცვეთა 31.12.2022 (11,792) (11,792) 

ცვეთის ხარჯი (32,194) (32,194) 

დაგროვილი ცვეთა 31.12.2023 (43,986) (43,986) 

ცვეთის ხარჯი (33,291) (33,291) 

დაგროვილი ცვეთა 31.12.2024 (77,277) (77,276) 
   

საბალანსო ღირებულება 31.12.2023 122,014 122,014 

საბალანსო ღირებულება 31.12.2024 88,723 88,723 

 

კომპანიის ძირითადი საშუალებები არ წარმოადგენს რაიმე ვალდებულების უზრუნველყოფის საგანს. 

2024 და 2023 წლებში ცვეთის ხარჯი ასახულია ადმინისტრაციულ ხარჯებში. 

 

5 სავაჭრო და სხვა მოთხოვნები 

 2024 2023 

სავაჭრო მოთხოვნები 5,237,406 5,322,070 

სხვა მოთხოვნები 22,284 20,556 

სულ 5,259,690 5,342,626 

 

 

6 ფული და ფული ეკვივალენტები  

 2024 2023 
   

ეროვნული ვალუტა რეზიდენტ ბანკში 152,325 302,918 

უცხოური ვალუტა რეზიდენტ ბანკში 3,581,823 9,954,417 

სულ 3,734,148 10,257,335 

 

 

7 კაპიტალი და რეზერვები 

7.1 საწედებო კაპიტალი 

 31.12.2024 31.12.2023 

საწესდებო კაპიტალი წარმოადგენს დამფუძნებლების მიერ 

ფულად შენატანებს. 100 100 

7.2 დივიდენდები 

2024 წელს მოხდა 22,200,086 ლარის დივიდენდის გაცემა(2023 - 7,293,750) 

8 სავაჭრო და სხვა ვალდებულებები 

 31.12.2024 31.12.2023 

გადასახდელი ხელფასები 692,308 808,973 

სხვა ვალდებულებები 3,677 2,726 

სულ 695,985 811,699 

 

 

9 საოპერაციო შემოსავლები 

  2024 2023 

შემოსავალი მომსახურების გაწევიდან 22,455,687         33,204,299  

 სულ 22,455,687 33,204,299 

2024 წელს დაკავშირებულ მხარეებიიდან მიღებულმა შემოსავალმა შეადგინა 19,124,816 ლარს (2023: 

28,140,042). 

 

10 საანგარიშგებო პერიოდის შემდგომი მოვლენები 

2025 წლის 1 იანვრიდან ამ ფინანსური ანგარიშგების დამტკიცების თარიღამდე კომპანიამ გამოაცხადა 

8 მილიონი ლარის ოდენობის დივიდენდი. 

2025 წლის 4 მარტს კომპანიამ უსასყიდლოდ შეირწყა დედაკომპანიის მმართველობაში შემავალი სხვა 

კომპანია - შპს ალესოფტ. შერწყმის შედეგად მიღებული ნეტო აქტივების ღირებულებამ შეადგინა 

1,993,000 ლარი. 

კომპანიაში ადგილი არ ჰქონია სხვა  ისეთ მნიშვნელოვან მოვლენას, რაც შესაძლოა გაჟღერებულიყო ამ 

ფინანსურ ანგარიშგებაში. 

საქმიანობის მიმოხილვა 

შპს „აითრანზიშნ სოფთვეარ ჯორჯია“ (ს/ნ 405525613) (შემდგომში „კომპანია“) დაარსდა 2022 წლის 14 

აპრილს. კომპანიის იურიდიული მისამართია: საქართველო, თბილისი, ვაკის რაიონი, ნუცუბიძის 

ფერდობი, II მ/რ, IV კვ., კორპ. N2, საცხოვრებელი ფართი, N76. 2024 წლის 31 დეკემბრის 

მდგომარეობით და ამ ფინანსური ანგარიშგების თარიღისათვის კომპანიის 100%-იანი წილის 

მფლობელია აითრანზიშნ სოფთვეარ ლიმიტიდ. ყოველდღიური აქტივობები კომპანიაში 

კონტროლდება დირექტორის მიერ. 2024 წლის 31 დეკემბრის მდგომარეობით  კომპანიის 

დირექტორია ალექსანდრ ერემენკო. 

დაარსების დღიდან კომპანია მუშაობს მხოლოდ საერთაშორისო ბაზარზე, როგორიც არის აშშ, 

გაერთიანებული სამეფო და ევროკავშირი. ბიზნესი აკმაყოფილებს საერთაშორისო სტანდარტებს. 

კომპანიის ძირითადი მიზანია პროგრამული უზრუნველყოფის განვითარება და აუთსორსინგის 

მომსახურებისგაძლიერება. ჩვენი მომსახერების სრული პაკეტი მოიცავს: ბიზნეს-მოთხოვნების 

ანალიზიდან დაწყებული, გადაწყვეტილების გრძელვადიან მხარდაჭერამდე. 

 

საოპერაციო გარემო 
 

კომპანია უზრუნველყოფს პროგრამული უზრუნველყოფის განვითარების და მხარდაჭერის სრულ 

სპექტრს: 

ბიზნეს-ანალიზი და არქიტექტურული პროექტირება 

− მოთხოვნების შეგროვება და მუშაობა დამკვეთთან; 

− პროგრამული გადაწყვეტის არქიტექტურის შექმნა; 

− ტექნიკური დოკუმენტაციის მომზადება. 

მორგებული პროგრამული უზრუნველყოფის განვითარება 

− Frontend, Backend და Full‑stack გადაწყვეტილებები; 

− კლიენტის არსებულ სისტემებთან ინტეგრაცია; 

− კორპორაციული ვებ‑აპლიკაციების, CRM და ERP სისტემების შექმნა; 

− თანამედროვე ენები (Java, Python, JavaScript/TypeScript, .NET და სხვ.). 

აუთსორსინგი და გუნდის გაძლიერება (staff augmentation) 

− ცალკეული სპეციალისტების ან სპეციალიზებული გუნდების მიწოდება; 

− მოქნილი თანამშრომლობის მოდელები (time & material, fixed price, dedicated team). 

QA და ტესტირება 

− ავტომატიზებული და ხელით ტესტირება; 

− წარმადობისა და ინტეგრაციული ტესტირება. 

DevOps და ოპერირება 

− CI/CD პროცესების გამართვა; 

− კონტეინერიზაცია და ორკესტრაცია (Docker, Kubernetes); 

− სისტემების მონიტორინგი და მხარდაჭერა. 

ტექნიკური მხარდაჭერა 

− SLA‑ზე დაფუძნებული მომსახურება; 

− გრძელვადიანი მხარდაჭერა. 

კომპანია არ ავითარებს საკუთარ კომერციულ პროდუქტებს; კომპანია კონცენტრირებულია 

კლიენტების პრაქტიკული ამოცანების გადაწყვეტაზე, რაც უზრუნველყოფს მოქნილობას და 

მაქსიმალურ შესაბამისობას მოლოდინებთან. 

ბიზნეს გარემო 

კომპანიის საქმიანობა ხორციელდება საქართველოში, შესაბამისად მასზე აისახება საქართველოში 

მოქმედი ეკონომიკური და ფინანსური ფაქტორები, რომლებიც განვითარებადი ბაზრის თვისებებით 

ხასიათდება. საკანონმდებლო, საგადასახადო და სხვა მარეგულირებელი ნორმები განაგრძობენ 

განვითარებასა და დახვეწას. 

  

სუბიექტის ფილიალები 

კომპანიას  არ აქვს ფილიალები. 

კვლვევებისა და განვითარების სფეროში ჩატარებული ღონისძიებები 

კომპანია  პერმანენტულად ანხორციელებს ბაზარზე არსებული ფასების, კონკურენტების შესწავლას. 

ასევე ბაზრის მოთხოვნის შესწავლას. აღნიშნული კვლევები ხორიცელდება მარკეტინგისა და 

კომერციული დეპარტამენტის ჩართულობით. 

კვლევების მიზანია ახალი კონკურენტების ანალიზი, რაც კომპანიის ბაზარზე პოზიციონირებისთვის 

ძალზედ მნიშვნელოვანია. 

განვითარების გეგმები 

კომპანია მისდევს მდგრადი ზრდის სტრატეგიას. 2025–2026 წლებისთვის კომპანია ისახავს შემდეგ 

მიზნებს: 

• გუნდის ზომის შენარჩუნება 97 სპეციალისტის დონეზე, სტაბილურობის უზრუნველყოფით; 

• ფინანსური მაჩვენებლების პოზიტიურ დონეზე შენარჩუნება; 

• პოზიციების გაძლიერება აშშ-ის, გაერთიანებული სამეფოსა და ევროკავშირის ბაზრებზე; 

• თანამშრომელთა სწავლაში ინვესტირება და ექსპერტიზის გაფართოება ღრუბლოვან 

ტექნოლოგიებში, კიბერუსაფრთხოებასა და ხელოვნურ ინტელექტში; 

• არსებულ კლიენტებთან ურთიერთობების გაღრმავება და გრძელვადიანი პარტნიორობების 

განვითარება. 

ძირითადი ფინანსური მაჩვენებლების განმარტებები 

იხილეთ ცხრილი:  

 საოპერაციო შემოსავალი 

2023 33,204,299 

2024 22,455,687 

 

კომპანიის 2024 წლის ფინანსური მდგრადობის მაჩვენებლები: 

ლიკვიდობის კოეფიციენტი 

 

= 

 

2.2 

მიმდინარე 

აქტივები 
8,993,938 

მიმდინარე 

ვალდებულებები 
4,089,235 

 
    

სწრაფი ლიკვიდობის 

კოეფიციენტი 

მიმდინარე 

აქტივები-მარაგები 
= 

8,993,938 

2.2 
მიმდინარე 

ვალდებულებები 
4,089,235 

 

კომპანიის კაპიტალი 

2024 წლის საწყისი საწესდებო კაპიტალის ოდენობა შეადგენდა 100 ლარს.წლის განმავლობაში 

კომპანიის საწესდებო კაპიტალის ოდენობა არ შეცვლილა. 

2024 წლის საწყისი გაუნაწილებელი მოგების ნაშთი შეადგენდა  14,881,506 ლარს.2024 წლის წმინდა 

მოგებამ შეადგინა 12,311,806 ლარი, ხოლო კომპანიის მფლობელებზე გაიცა 22,200,086 ლარის  

დივიდენდები. 

ძირითადი რისკები და გაურკვევლობები 

2024 წელს კომპანიამ განსაზღვრა რამდენიმე ძირითადი რისკის კატეგორია: 

კიბერ-მუქარები 

− შესაძლო შეტევები საინფორმაციო სისტემებზე, მონაცემთა ქურდობა; 

− რისკის შესამცირებელი ზომები: თანამედროვე დაცვის საშუალებები, უსაფრთხოების აუდიტი, 

სარეზერვო კოპირება, მონიტორინგი. 

დამოკიდებულება უცხოურ ბაზრებზე 

− ვალუტის კურსების ცვალებადობა, ეკონომიკური გარემოს ცვლილებები; 

− რისკის შესამცირებელი ზომები: კლიენტური ბაზის დივერსიფიკაცია, მუშაობა რამდენიმე 

რეგიონში, გრძელვადიანი კონტრაქტები. 

კადრებთან დაკავშირებული რისკები 

− მაღალი დონის სპეციალისტებზე კონკურენცია; 

რისკის შესამცირებელი ზომები: მოტივაციის პროგრამები, სწავლება, მოქნილი სამუშაო პირობები. 

 

ლიკვიდურობის რისკი 

ლიკვიდურობის რისკი ნიშნავს იმას, რომ კომპანიამ ვერ შეძლო ნორმალურ და სტრესულ ვითარებაში 

წარმოშობილი ფინანსური ვალდებულებების დროულად დაფარვა. კომპანიის ლიკვიდურობის რისკს 

აანალიზებს და მართავს კომპანიის ხელმძღვანელობა.  

2024 წლის 31 დეკემბრის მდგომარეობით კომპანია არ ექვემდებარება ლიკვიდურობის რისკს. 

არაფინანსური ანგარიში 

სოციალური პასუხისმგებლობა 

უპირველესი სოციალური პასუხისმგებლობა, რომელიც კომპანიის უშუალო საქმიანობას 

უკავშირდება, მომხამრებლებისათვის საიმედო მომსახურების გაწევაა. 

კორპორატიულ-სოციალური პასუხისმგებლობა 

„კომპანია“ აცნობიერებს თავის კორპორატიულ პასუხისმგებლობას და თვლის, რომ შეუძლია თავისი 

წვლილი შეიტანოს საზოგადოების მდგრად განვითარებაში. კომპანია ითვალისწინებს ძირითად 

დაინტერესებულ მხარეებს (კლიენტებს, თანამშრომლებს და ფართო საზოგადობას) სამუშაო 

სტრატეგიის შემუშავებისა და ოპერაციების გაუმჯობესებისათვის. 

ადამიანთა უფლებების დაცვა 

კომპანიაში მაქსიმალურად დაცულია ადამიანთა ძირითადი უფლებები, მათ შორის შრომითი 

უფლებები.  

კომპანია დასაქმების თანაბარ შესაძლებლობებს სთავაზობს ყველა კანდიდატს განურჩევლად რასის, 

რელიგიის, სქესის, ეროვნების, ასაკის, და ა.შ. ეს პოლიტიკა ძალაშია დასაქმების ყველა პირობის 

შემთხვევაში, მათ შორის: დაქირავების, დაწინაურების, ხელშეკრულების გაფორმების, კომპენსაციის, 

ტრენინგის და სხვა შრომით სამართლებრივი მოქმედებების შემთხვევაში. 

კორუფციის წინააღმდეგ ბრძოლა 

კომპანია საკუთარ ბიზნეს საქმიანობას წარმართავს ეთიკის პრინციპების დაცვით, ისევე როგორც 

მოქმედი შიდა და საერთაშორისო ანტიკორუფციული მოთხოვნებისა და საერთაშორისო პრაქტიკის 

შესაბამისად. კომპანიის მექრთამეობის პრევენციისა და ანტიკორუფციული პოლიტიკა ეფუძნება 

საქართველოს კანონმდებლობასა და რეგულაციებს, და ასევე საერთაშორისო სტანდარტებს.  

კომპანიის მექრთამეობის პრევენციისა და ანტიკორუფციული პოლიტიკა კრძალავს ღირებულების 

მქონე ნებისმიერი სიკეთის გადაცემას ან შეთავაზებას ნებისმიერი პირისთვის, ისევე როგორც 

ნებისმიერი პირისგან მის მიღებას ან წახალისებას კორუფციული მოტივით, როგორიცაა მაგალითად 

დაუმსახურებელი ანაზღაურების ან შეღავათის მინიჭება სახელმწიფო მოხელისთვის ან უკანონო 

ბიზნეს უპირატესობის მოსაპოვებლად კერძო პირისთვის. 

წინამდებარე პოლიტიკა კრძალავს როგორც ქრთამის შეთავაზებასა და გადახდას, ისე მის დაპირებას 

(როგორც პირდაპირ, ისე ირიბად), ასევე ქრთამის მოთხოვნის, აღების, ან აღების შესახებ შეთანხმების 

მხარდაჭერას, წახალისებას ან პროვოცირებას ნებისმიერი ფორმით.  

კორუფციის და მექრთამეობის რისკები ფასდება რეგულარულად, მექრთამეობის რისკების 

იდენტიფიცირების, პრიორიტეტის მინიჭების და თავიდან აცილების მიზნით. კომპანიაში 

დანერგილია შესაბამისი შიდა კონტროლები, ბიზნეს პროცესებში ჩართული თანამშრომლების 

პასუხიმგებლობა არის გადანაწილებული და არსებობს რამდენიმე დონის კონტროლი. თითოეული 

მენეჯერი ამოწმებს მისი საქმიანობის სფეროს და ადგენს დარღვევების/რისკებს.  

კადრების გადამზადება და კვალიფიკაციის ამაღლება 

„კომპანია“ დიდ ყურადღებას უთმობს კადრების კვალიფიკაციის ამაღლებას. ფინანსდება სხვადასხვა 

პროფესიული კურსები. სწორედ ამიტომ, ტრეინინგების შედეგია ის, რომ თანამშრომლებმა შეძლეს 

ცოდნის გაღრმავება და მოახერხეს იმ უნარების გაუმჯობესება, რაც დაკისრებული სამუშაოს 

შესრულებისას მნიშვნელოვან როლს თამაშობს. 

დამტკიცებულია გამოსაცემად და ხელმოწერილია ხელმძღვანელობის სახელით 2025 წლის 23 

სექტემბერს: 

________________________  

ალექსანდრ ერემენკო 

დირექტორი 

კომპანია დასაქმების თანაბარ შესაძლებლობებს სთავაზობს ყველა კანდიდატს განურჩევლად რასის, 

რელიგიის, სქესის, ეროვნების, ასაკის, და ა.შ. ეს პოლიტიკა ძალაშია დასაქმების ყველა პირობის 

შემთხვევაში, მათ შორის: დაქირავების, დაწინაურების, ხელშეკრულების გაფორმების, კომპენსაციის, 

ტრენინგის და სხვა შრომით სამართლებრივი მოქმედებების შემთხვევაში. 

კორუფციის წინააღმდეგ ბრძოლა 

კომპანია საკუთარ ბიზნეს საქმიანობას წარმართავს ეთიკის პრინციპების დაცვით, ისევე როგორც 

მოქმედი შიდა და საერთაშორისო ანტიკორუფციული მოთხოვნებისა და საერთაშორისო პრაქტიკის 

შესაბამისად. კომპანიის მექრთამეობის პრევენციისა და ანტიკორუფციული პოლიტიკა ეფუძნება 

საქართველოს კანონმდებლობასა და რეგულაციებს, და ასევე საერთაშორისო სტანდარტებს.  

კომპანიის მექრთამეობის პრევენციისა და ანტიკორუფციული პოლიტიკა კრძალავს ღირებულების 

მქონე ნებისმიერი სიკეთის გადაცემას ან შეთავაზებას ნებისმიერი პირისთვის, ისევე როგორც 

ნებისმიერი პირისგან მის მიღებას ან წახალისებას კორუფციული მოტივით, როგორიცაა მაგალითად 

დაუმსახურებელი ანაზღაურების ან შეღავათის მინიჭება სახელმწიფო მოხელისთვის ან უკანონო 

ბიზნეს უპირატესობის მოსაპოვებლად კერძო პირისთვის. 

წინამდებარე პოლიტიკა კრძალავს როგორც ქრთამის შეთავაზებასა და გადახდას, ისე მის დაპირებას 

(როგორც პირდაპირ, ისე ირიბად), ასევე ქრთამის მოთხოვნის, აღების, ან აღების შესახებ შეთანხმების 

მხარდაჭერას, წახალისებას ან პროვოცირებას ნებისმიერი ფორმით.  

კორუფციის და მექრთამეობის რისკები ფასდება რეგულარულად, მექრთამეობის რისკების 

იდენტიფიცირების, პრიორიტეტის მინიჭების და თავიდან აცილების მიზნით. კომპანიაში 

დანერგილია შესაბამისი შიდა კონტროლები, ბიზნეს პროცესებში ჩართული თანამშრომლების 

პასუხიმგებლობა არის გადანაწილებული და არსებობს რამდენიმე დონის კონტროლი. თითოეული 

მენეჯერი ამოწმებს მისი საქმიანობის სფეროს და ადგენს დარღვევების/რისკებს.  

კადრების გადამზადება და კვალიფიკაციის ამაღლება 

„კომპანია“ დიდ ყურადღებას უთმობს კადრების კვალიფიკაციის ამაღლებას. ფინანსდება სხვადასხვა 

პროფესიული კურსები. სწორედ ამიტომ, ტრეინინგების შედეგია ის, რომ თანამშრომლებმა შეძლეს 

ცოდნის გაღრმავება და მოახერხეს იმ უნარების გაუმჯობესება, რაც დაკისრებული სამუშაოს 

შესრულებისას მნიშვნელოვან როლს თამაშობს. 

დამტკიცებულია გამოსაცემად და ხელმოწერილია ხელმძღვანელობის სახელით 2025 წლის 23 

სექტემბერს: 

________________________  

ალექსანდრ ერემენკო 

დირექტორი 

 


